
An jidhtal dhutsadh uw xi abtsin

k’al na Pablo an belomtsik xi
Tesalonika

Na Pablo ani nin juniktsik in dhutsuntsal an
belomtsik xi Tesalonika

1 Nand', xu bij Pablo, junax k'al na Silbano
ani na Timoteo, tu dhutsuntsal jeché' an
ti uw, kidhdablabtsik xi k'wajil TesalOnika, xi
k'wajatichtsik junini' k’al na Dios an Tata'lab
ani k’al an Ajatiklab Jesukristo. Ka bach’'waltsik
an alwa'talab ani an K’ijidhtalab xi tal ba ni Tata'
Dios ani ba ni Ajatik Jesukristo.

An ok’tsixtalab xin pidhndl k’al nin belomtal an
kidhablabtsik xi Tesalonika
2 Ech’ek’i i pidhal ti jalbintsixtaldb na Dios k’al
tata'tsik ta kwenta ani tam ku 6lan, tu kontsintsalt-
sik teye. 31 t’ilal t'ajat tin tamét ni Tata' Dios
xowa' alwa' a t'ajdltsik abal i belomich. I t’ilal
jeye an t'ojlab xa t’ajaltsik k’al tin kwenta an
k’anidhaxtalab xa ko'oltsik ani kom i k'wajattsik
a aytsim ni Ajatik Jesukristo, jaxtdm ta kuxyal

xowa'kichk’i. 4 Kidhabldabtsik xi k’anidhabtsik k’al
na Dios, i cho'6b abal Jaja' ti takwydmaltsik. > Pos

tam ti wawa' i uldha' ba tatd'tsik an alwa' t’ilab,
yab ulich k’al i t’ilabk’i, ulich k’al yan in chép,
k’al an T’okat Ejattalab ani k’al yantam i belom-
talab kom wawa' i cho'obich alwa', ke jeché' ja'ich
an tsubaxtalab. Pos a cho'Obtsik alwa' xan tu
k'wajinek ba tata'tsik abal ta k’anéltsik.

6 Ani tatd'tsik, a wéwna' ni xe'chintal ani nin
xe'chintal an Ajatiklab; a bach’utsik an alwa' t'ilab
k’al jun i kulbétaldb xin pidhnal an T’okat Ejat-
taldb, maske a wat'na'tsik K’ejle t’ajat yan i yajtsik-
talab. 7 Ani anchan' a bajawtsik ki k'wajay jelti jun
iok’'tsixtaldb abal ejtal an belomtsik xu k’'wajil ban
chabdltsik xi Masedonia ani xi Akaya. 8 Pos k’al
tata'tsik ti tujey ani xo' buk’enekich, yab tokotk’i
Masedonia ani Akaya, buk’enekich putalk’i nin
alwa' t’ilabil an Ajatiklab. Ani cho'Obte jeye xan ta
belaltsik na Dios, pos asta wawa'i chu'tal ke yabich
yejat ki t'ila' xata'. 9 Pos jaja'tsik in t’ilal xan tu
bach’'wat k’al tata'tsik ani xan ti jeye ta jila'tsik ka

k'ak’na' an ch’ilabtsik abal ka bela'ichtsik na Dios
ani anchan', ka tujuchtsik ka t’6jontsi ]eche na Dios

xi ejat ani tsubax. 10 Ani in t’ilaltsik jeye xan ta
k'wajattsik a aytsim tam ka witsiy juni na Jesus xi
k'wajat walk’i'. Jeché'na Jesus, ja'ich nin Chakdamil
na Dios xi chemdha ani na Dios in ejdha’ ti it. Jaja'
ja'ich xi tu lo'wal abal yab ki bach’u an k’ak’adh
yajtsiktalab xi ne'ech ka tsich tayil.

2

Nin t'ojlabil na Pablo ban bitsow xi Tesalonika

1 Kidhablabtsik, pos a cho'ébtsik alwa', ke yab
jolatk’i an &lnaxtaldb xi t’aja' tachan'. 2 Pos an-
chan' jelt xan ta cho'dbichtsik, tam ti mas ok’ox
u k’ale ban bitsow Filipos. Taja' u odhbijyat ani
u t'ajtsin xan ti ku le'na, por na Dios tu tolmiy

abal ki t’ila' ba tata'tsik nin alwa' t’ilabil k’al ni
junijik’ib, maske u at'nal t'ajat chapik. 3 Pos yab

u uk’pinék tu k'wajat tam tu xe'chin tu tawnax,
nibal u tiiltsixnék k’al i at’axtalab, nibal abal ku

k’'ambixin. 4 Anchan' tu kdwin, kom na Dios tu
kaldha' tu alwa' ani tu punk’'untsamal abal ki t’ila’
an alwa' t’ilab. Yab i t'aja' xowa' in kulbetnal
an atiklabtsik, 1 t'aja' xowa' in 1é' na Dios, Xin
ejtowal ti ku chu'tsi an ti itsich. 5 Anchan' jelt
xan ta cho'dbichtsik, yab jayk’i i tawndmal ni jun
xita' k’al i labidh t’ilabtsik abal ki k’ambiy, nibal
i Kambixndmal jun xata' abal ki 4ta' i tumin. Na
Diosin cho'éb alwa'jeché'. 6Yab jayk'iialyamal ku
k’ak’na k’al an atiklabtsik, nibal k’al tata'tsik, nibal
k’al xi k’e'ettsik, maske ne'ech k’ejlewi'ik ki ejto ki
ulu ku tolmiyat kom tu abatwalejil na Kristo, por
yabitaja'anchan'. 7I1kd'oy t'ajat i kKanidhaxtalab
k’al tata'tsik, jelt xan ti jun i nana'lab in tsutsudhal
ani in beletndl nin chakamiltsik. 8 Tu k’anidhaltsik,
ke i1é'ak max yab tokot ja'k’i tu pidha'tsik an tin
alwa' t’ilabil na Dios, tu pidha'tsik jeye an ti ejattal;
pos i bajumalich ki kd'oy t'ajat i Kanidhaxtalab k’al
tata'tsik. 9 Kidhdablabtsik, tata'tsik a t'ildém xan tu
t’0jnék ani tu chekenek abal ki ejto ki wat’ba' tiba'.
Akal i K’ij u t'0jn€ék abal yab ki t'ojliy ni jun xita' xi
‘g:\_té'tsik tam tu xe'chin ki t’'ila' nin alwa' t’ilabil na

ios.

10 Tata'tsik a cho'6b ani na Dios jeye, abal
u k’'wajinek t'okat ani lujat k’al tatd'tsik xi be-
lomichtsik, abal yab xita' kin ejto ti ku walbindha'
K’al ni jun xata'. 11 Ani a cho'6btsik jeye xan ti pak-
abédhdmaltsik aniiKk’ijidhmédhamaltsik juntsik ti éb
xi tatd'tsik a kidhtal, jelt xan tin t’ajal jun i tata'lab
K’al nin chakdmiltsik. 12 Tu punk'untsdmaltsik abal
ki kK'wajaytsik xan ti yejat ka k'wajay xu dha-
balabichtsik k’al na Dios, xi ti takwyamalich abal
ki kK’'wajaytsik teye ba nin tak’ixtal ani bin labidh

t'okat.

13 Pos ja'ich k'al jeché' tin kwenta ti ech’ek’i
i pidhal ti jalbintsixtaldb na Dios; pos tam ti
tata'tsik a ach’a' nin alwa' t'ilabil na Dios, xi wawa'
i tila', yab a bach’utsik jelt in kdwintal i inikt-
sik. Jeché' nin alwa' t’ilabil na Dios, ja'ich xi ti
t'ajaltsik ka jalk'uch na chalab, tata'tsik xa belalich.
14 Kidhablabtsik, tam ta at’an k’al na at kidhtaltsik,
jayéchk’i teye a tamutsik jelt xan tin tamu an be-
lomtsik xin belalichtsik na Dios xi K'wajattsik Judea
xu dhabaldabichtsik k’al na Kristo Jesus, pos anchan'
jeye ti at’antsik k’al nin at kidhtaltsik. 15 Jeché'
an judiotsik, ja'ich nin chemdha' an Ajatiklab Jesus;
anchan' jelt xan ti mas ok'ox, in chemdhamal
an tiltsixtsik ani wawa' tu aja' ku kale. Yab
in kK'ak'naltsik na Dios ani in at’al an atiklabtsik,
16 pos tam i 1é' ki tawna' xi yabtsik u judio abal
ka lo'eytsik jeye, yab tu walkal ki t’'aja'. Anchan/,
mds u walbinalichtsik. Por xo', exomich in bajwal
xowK’i nin kK’'ak’adh yajtsiktalabil na Dios ne'ech
ka ulchich ba jaja'tsik.

Na Pablo in le'ndl kin dlna' juni an belomtsik xi
Tesalonika
17 Kidh4blabtsik, tam ti wawd' u kale wé' i K’ij
xon ti tata'tsik i K'wajat, maske yab tu chu'taltsik,
ech’ek’i 1 k'wajattsik ba ni ejattal ani i 1é' t’ajat
ku K’ale juni tu dlna'tsik. 18 I exdmalich ku K'ale;
nand', xu bij Pablo, yanilich u exdmal kin K’ale, por
ech’ek’i tin tamk’uyal an lej at’ax. 19 Pos, ¢jowa' ja'
ni aytsixtal, ni k'ijidhtalabil ani xant’ok’i tu k'wajat
u kulbél ani k’jjidh? ¢Yabxe' ja'ich tata'tsik tam ka
tsich ni Ajatik Jesukristo? 20 Tsubax, tatd'tsik ja'ich
ni K’ijidhtalabil ani xant’ok’i tu k'wajat u kulbél.

3

1 Ani tdm, kom yabich mas i ejto ki kuxuy, i
chalpay ku jilk'on Atenas wawda'k’i kwetém 2 ani
ki aba' an kidhablab Timoteo abal ti ki tak’iytsik
ani ti ki pakabédha'tsik ka Ontsi ta belom. Jeché!
na Timoteo, ja'ich jeye jun in t'0jontsixil na Dios
Xi t'0jnék junax k’al wawa' abal ka t’ilan an alwa'
tilab k’al tin kwenta na Kristo. 3 Pos yab i 1é'
ki chu'u ke ni jun xita' kin jila' tinba' k’al tin
kwentak’i an taktamixtalab xi kin ach’a'. Tata'tsik
a cho'6b alwa' ke ko'ol ki wat'na' ejtal jeché'. 4 Pos
tam ti tachan' bél tu k'wajat kK’al tata'tsik, i ulu
abal ne'ech ki wat'na' i yajtsiktalab ani anchan'
ti tdmun, jelt xan ta cho'dbichtsik. 5 Ani jaxtdm
nand', kom yabich mas u ejto ku kuxuy, u abna'
ki konyattsik xan ta k'wajat k’al tin kwenta an
belomtalab, pos u ch’ejnal ke an lej at’ax ti ki
juna'tsik xon ti yab alwa' ani ke ni t'ojlabil ka kale
jelti max yab xata' in jalbil.

6 Por xo0', na Timoteo witsenekich ani tu
tsi'dhantsi ti tsubaxtaldb k’al tin kwenta an

belomtaldb ani an k’anidhaxtaldb xa ko'oltsik.
Tu Oltsi jeye abal tatd'tsik ech’ek’i tu chalpayal

k’al yantam i K'anidhaxtalab ani ke tata'tsik a
lé'akich t’ajat max ti ku chu'tch, anilk’i jelt xan
ti wawd' i ach’dl. 7 Jaxtdm, kidhablabtsik, tam ti
cho'Obna' ke a Ontsaltsik ta belom, 1 bach'u t’ajat
i K'ijidhtalab maske exom i wat'nal i yajtsiktalab
ani i taktamixtalab. & Tam ti cho'6bna' ke tata'tsik
a Ontsal ka bela' an Ajatiklab, u likedhantsat t’ajat
an ti ejattal. 9 Kidhdablabtsik, ¢Janti ne'ech ki ejto ki
pidha' mas ti jalbintsixtaldb na Dios K’al tata'tsik
ta kwenta ani k’al tin kwenta an k’ijjidhtalab xi

tatd'tsik tu pidhdmal tin tamét Jaja'? 10 Akal i
K’ij i pakabédhdl na Dios abal ti ku walka' ku k’ale

tachan'tu alna'tsik ani tu Oltsitsik xowa' bél u k'ibel
abal ka ejto ki belmachtsik xan ti yejat.

111 1é' ke ni Tata' Dios ani ni Ajatik Jesukristo,
ti ku tolmiy abal ki ejto ku k’ale tachan' tu alnax.
12 Ani ke an Ajatiklab ti ki tolmiytsik abal ka
ko'oy mas pulek an Kanidhaxtalab jun ani jun
ani k’al ejtalk’itsik, jelt xan ti wawa' ti ko'ol an

k’anidhaxtalab k’al tatd'tsik. 13 Ti ki tolmintsitsik
jeye an taitsich abal ki k'wajaytsik junini'k, t'okat

ani yab i walbidh tin tamét ni Tata' Dios tam ka
tsich ni Ajatik Jesus K’al ejtal xi Jaja' in t'okomal.

4

An xe'chintalab xin lé' na Dios

1 Ani xo', kidhablabtsik, tu pakabédhdltsik ani
tu punk'untsaltsik jeché' tin bij an Ajatiklab Je-
sukristo: anchan'xan tu dltsitsik ki K'wajay xan tin
1é' na Dios, anchan' ka Ontsi ka t’aja'tsik ech’ek’i.

2 Tata'tsik, a cho'6b xowa' ja' an tak’ixtalab xi
tu pidha'tsik k’al tin awiltal an Ajatiklab Jesus.
3Xowa'na Diosinlé',ja'ich ke tata'tsik ki k'wajach
1 t'okat; ke yabich xita' ka junkun k’al xi yab in
tomtal, 4ke an pay'lomlabtsik kin wit'a' ka k'wajay

t'okat k’al nin tomtal ani kin K'ak’'ndl. 5 Yab kin
t'ajtsi xowa' yab alwa' nin tomtal, jelt xan tin

t'ajal an atiklabtsik xi yab in exldl na Dios. 6 Ke
ni jun xita' yab kin K’ambintsi tin tomtal nin at
kidhab, pos xita' kin t’aja' anchan', ne'ech ka pid-
han pulek ti yajtsiktalab k’al an Ok’6xlab, jelt xan
tu utsdmalichtsik mds ok’ox. 7 Pos na Dios yab tu
takwyamal abal ku k'wajay K'ibenek, tu takwyam

abal ku k'wajay t'okat. & Pos anchan' pé, xita' kin
ch’ikat t’aja' jeché' an ok’tsixtalab, yab exom in
ch’ikat t’ajal jun i ani' inik, exom in ch’ikat t’ajal
a Dios, xi tu pidhamal tin T’okat Ejattal.

9 Kal tin kwenta an Kkanidhaxtaldb k’al na
at kidhabtsik, yab yejat tu dhutsuntsitsik, pos

na Dios ti ok’tsamalichtsik abal ki k’dnidhaxintsik
jun ani jun. 10 Ani anchan' jeye ta K’anidhaltsik
ejtal an kidhablabtsik xu Kkwajiltsik putdl
Masedonia. Kidhdablabtsik, por tu pakabédhaltsik
abal bél ka pubédha'tsik mas na k’anidhaxtal.
11 Ki Kwajajantsik alwa' ani ka Ontsi na
t'ojlabiltsik, ki t'djontsik k’al na k'ubak jelt xan tu
punk’untsamaltsik, 12 abal ki k’ak’'nd k’al xi yabtsik
u belom ani abal ka kd'oytsik ejtal xowa' ka yéntsi.

Tam ka tsich an Ajatiklab

13 Kidhéblabtsik, i 1é' ki chu'u ka cho'6bna'tsik
xant’éy ne'ech ka tdmun k’al an kidhablabtsik xi
chemnekich abal yab ki k'wajaytsik i t’e'pinal jelti
Xi Ke'ettsik xi yab in ko'ol ni jun i aytsixtalab.
14 Anchan' xan ti belal ke na Jesus chemech ani
ejech tiit, anilk’ijeye ti ne'ech ka ejdha k’al na Dios
an kidhablabtsik xi chemnekichtsik ani ne'ech ka
juna xon ti K'wajat na Jesus.

15 Jeché' xowa' tu utsdltsik, ja'ich xowa' tu
utsdmal an Ajatiklab: ke ejtal wawa' xu belom,
xi ku jilk'on ejat asta tam ka tsich an Ajatiklab,
yab ne'ech ku jund ok’ox ani tayil xi chemnektsik.
16 Pos Jaja' t'ajat an Ajatiklab ne'ech ka pa'ay tuwa'
walk’i' xon ti K'wajat ani k’al in chapik tawnaxtal,
k’'al jun i kawintalab jelt xan tu kaw in ok’lékil i
t'okat abatwdletsik ani k’al in kornetajil a Dios,
ne'ech ti tawnax. Tam, xi chemnekichtsik ani

in beldmal na Kristo, ne'ech ka ejdhatsik ok’ox.
17 Tayil, wawa' xi beldl na Kristo xu jilk’onék ejat,
ne'ech ku jund junax k’al jaja'tsik ban tokow abal
ku élaxin taja' tek’at k’al an Ajatiklab. Ani an-
chan' ne'ech tam ku k'wajach malilil i K’ij k’al an
Ajétiklab. 18 Jaxtam, yejat ki pubédhdantsixintsik ta
ejattal jun ani jun k’al jeché' xowa' tu tiltsaltsik.

1Kidhablabtsik, por k’al tin kwenta an kK’ij xowK'i
ti ne'ech ka tsich an Ajatiklab, yab yejat tu dhut-
suntsitsik. 2A cho'ébichtsik alwa', ke tam kin bajaw
jachan'an K’ij xowk'i ti ne'ech ka tsich an Ajatiklab,
ne'ech ka tsich jun jik'towale tam yab xita' in
t'llom; ne'ech ka tsich jelt xan tu ulel jun i kwé'
tam akal. 3 Tam an atiklabtsik k'wajat in ulaltsik
enché" “Ejtal k'wajat alwa' ani K’'ijidh”, tdmich ti
ne'ech ka ulich jun jik’'towale an pakwenib. Jelt
xan ti an mimlab xi K'wajat ké'odh in ach’dl jun
jik'towdle an yajal abal ne'ech kin wa'chich an
chakam, anchan' jeye ti ne'ech kin tamu jeché' an
atiklabtsik. Ani yab ne'ech kin ejtotsik kin jek’a'.
4 Kidhablabtsik, por tatd'tsik yab i k'wajat ban
jik'waxtaldb aniyab ne'ech ki yak’'wantsik uk’pidh
tam kin bajaw jachan' na K’itsd xowKk'i ti ne'ech
ka tsich an Ajatiklab. Yab ne'ech ki yak’'wantsik
uk’pidh, jelt xan ti junikwé'u yak'wax uk’pidhk’i.
5 Pos ejtal tatd'tsik a junwal jelti an tajaxtaldb ani
jelti tam K’ij. Yab i junwal jelti an jik'waxtalab
nibal jelti tam akal. ¢ Jaxtam ti yab yejat ku xe'chin
uk’pipidh jelti xi k’e'ettsik. Ku k'wajay ech’ek’i
t'ojojodh ani lej inik. 7 Xu wayaltsik, tam akal tu
wayaltsik ani xu uch’altsik, tam akal tu uch’altsik.

8 Por wawa', xu k’'wajat jelti an tajaxtalab, yejat ku
k'wajay ech’ek’ilej inik. Ki éyna'jeltii dhabuxtalab
an belomtaldb ani an k’anidhaxtalab, jelt xan ti
jun i soldado in éynal jun i pat’dl kin dhabuy k’al
nin tamét. Ani jelt xan ti jun i1 soldado in éynal
jun i pat’al kojalab abal kin kojna', anchan' ti ki
éyna' an lo'eltaldb xu k'wajat i aytsim. 9 Pos na
Dios yab tu takwyamal abal ki bach’uiyajtsiktalab,
tu takwyamal abal ki bach’u i lo'eltalab k’al tin
kwentak’i ni Ajatik Jesukristo. 10 Na Jesukristo
chemech k’al wawa' ti kwenta abal ki ejtoch ku
k'wajay junax k’al Jaja', maske u k'wajat ejat o
u k'wajat chemnek. 11Jaxtdm tu utsdltsik abal ki
pakabédhaxintsik ani ki pubédhdéntsixintsik ta itsich
jun ani jun, anchan' jelt xan ta t’ajalichtsik.
Na Pablo in tak’yal an kidhablabtsik

12 Kidhdblabtsik, tu pakabédhaltsik abal ka
k’'ak'na' xu tojnaltsik tachan' kK’al tatd'tsik; xi
ti belkomtsik ani ti tak’yaltsik tin bij an Ajatiklab.
13 Ka k’ak’na'tsik ani ka k’anidha'tsik t’ajat, k’al
tin kwenta an t'ojlab xi exom in t’ajaltsik. Ki
k'wajaytsik k’ijidh.

14 Kidhablabtsik, tu pakabédhaltsik jeye abal ka
tawna'tsik xi yab in 1é' ti t'ojnaltsik, ka pubédhantsi
tin ejattal xin jilaltsik tinba' ani ka tolmiytsik xi
yab likdha'. Ka ko'oy i cha'attalab k’al ejtalk’itsik.

15 Ka kd'oytsik i kwenta k’al jeché'; max jun
xita' ka t’ajtsin xata' yab alwa' k’al jun xita', yab
kin witsbantsi. Ka t’ajtsaltsik tokot ech’ek’i xowa'
alwa' xi K’e'ettsik, ejtalk’i, yab takudhk’i.

16 Ki k'wajaytsik K’ijidh ech’ek’i. 17 Ki dlantsik
putdl i K'ij. 18 Ka pidhdltsik ti jalbintsixtaldb na

Dios Kk’al ejtalk’i xowa'kich. Pos ja'ich jeché'in 1é'
kin chu'u na Dios ka t’ajaltsik abal a belalichtsik na
Kristo Jesus.

19'Yab ka tepdha'tsik nin k’amalil an T'okat Ejat-
talab xi k’'wajat ta itsich. 20 Yab ka pojkantsi xowa'
inulal an t'iltsixtsik xu kaw ijtsidh k’al a Dios. 21 Ka
chu'utsik xowa' alwa' ani xowa' yab alwa' ani ka
jila'tsik ta itsich tokot xowa' alwa'. 22 Ejtal xowa'
yab alwa!, yab ka t’aja'.

23 Ke na Dios xin pidhndl an k’ijjidhtalab ti ki
t'okedha'tsik. Ani ke Jaja' ti ki alwa' beletnantsi
an ta ejattal, an ta xe'chintal ani na t'u'ul, abal yab
ki elan i walbidh tam ka tsich ni Ajatik Jesukristo.
24 Xi ti kanyamaltsik, lujat Ja' t'ajat ani anchan'
ne'ech kin t’aja’' jelt xan tin ulimal.

An chapnédhomtaldab ani an ldbt’ajaxtaldb xi tin

ok’ontal ] o )
25 Kidhablabtsik, ti ku kontsintsi weye tam ki

Olantsik.
26 Ka chapnédha'tsik ejtal an kidhablabtsik k’al

junitokat kK’'anidhaxtalab.
27Tu punk’untsaltsik, k’al tin awiltal an Ajatiklab
abal ka ajintsattsik jeché' an ti dhutsadh uw ejtal

an kidhablabtsik, o o
28 Ka bach’'waltsik ech’ek’i nin alwa'tal ni Ajatik

Jesukristo. Anchan'ka t’ajan.

